
Møteinnkalling

	Utval:
	Jostedalsbreen nasjonalparkstyre

	Møtestad:
	Fjærland Fjordhotell, Mundal

	Dato:
	26.06.2014

	Tidspunkt:
	18:00 Merk ny tid!


Hei!

Som tidlegare varsla har vi styremøte og synfaring på torsdag 26. juni og fredag 27. juni 2014 i Fjærland. 

Dei som har meldt avbod er Karen-Marie Hjelmeseter, Nils P. Støyva og SNO Anne Rudsengen. Olve Grotle kanskje torsdag kveld litt seinare, men ikkje på fredag? Ivar Kvalen og Sven Flo kjem, men truleg litt seinare torsdag kveld. Gunnvor Sunde reiser fredag morgon. Vi blir vedtaksføre under styremøtet. 

Programmet er som følgjande: 

Torsdag: 

Kl. 18:00 Styremøte

Kl. 19:30 Hotellhistorie i daglegstova på hotellet

Kl. 20:00 Middag

Fredag:

Kl. 09:00 Vi møter breguiden vår Gaute Dvergsdal Bøyum ved Øygard for å få utdelt utstyr, hugs å ta med ein god sekk. Der møter vi også Andre Øygard, som driv Flatbrehytta. Han vil fortelle litt om korleis dei driv og kva planar dei har framover. 

Hugs kle etter vêr og føre: 

Skalljakke/bukse, stive sko (til stegjerna), lue, solbriller og solkrem, lue og hansker. Vi får med ein solid matpakke frå hotellet, men ta gjerne med thermos. 

 

Det er so langt er meldt fint vêr! Vel møtt!
Med vennleg helsing

Maria C. Knagenhjelm

Nasjonalparkforvaltar og sekretær for
Jostedalsbreen nasjonalparkstyre

Knutepunkt: Feltstasjonen, Norsk Bremuseum i Fjærland

Besøksadresse: Rådhuset i Luster 

Postadresse (arkiv): Njøsavegen 2, 6863 Leikanger

Tlf kontor: 57 64 31 37

Tlf mobil: 93 66 42 56

www.nasjonalparkstyre.no/jostedalsbreen
https://www.facebook.com/jostedalsbreennasjonalpark

Jostedalsbreen National Park- Permission for geological research

Recommendation from the secretariat

The University of Oklahoma, by Dr. Lynn Soreghan, gets permission according to The Nature Diversity Act, section 48, to install dust traps along the rivers in Langedalen, Austerdalen and Snauedalen in Veitastrond, and Supphelledalen in Fjærland, within the National Park. 

The permission is given on terms that

· There is no need of permanent holes in the geological surface for the poles of the dust traps

· The permission is granted from August to November 2014

· All garbage shall be carried out from the National Park, and there shall be no traces after finished the scientific research. 

We would like to inform you that you also should need permission from the property owners for the installing measurement equipment in the area. 
Case circumstances

Relevant documents:

· Application for field work and installation of dust traps, signed Dr. Lynn Soreghan, Professor of Geology, University of Oklahoma. Application dated 14. June 2014.

· The Nature Diversity Act

· The Jostedalsbreen Management Plan 

The Application:

Dr. Lynn Soreghan is applying permission for a number of research-related activities in Jostedalsbreen National Park. She is applying on behalf of the research group that will come to the National Park, consisting of herself, Dr. Megan Elwood Madden (professor of geochemistry), and Dr. Young Ji Joo (Postdoctoral Research Associate). They have contact with Dr. Jacob Yde at the University College in Sogndal, to exchange experiences. The University College in Sogndal will help collect the dust traps during the autumn of 2014. 

The goal of the research is studying sediment weathering in different types of climate. Jostedalsbreen National Park could meet the researchers’ demand for a cold-wet area, for comparable analysis to other relevant sites with similar rock types.  

The field work is described in the application like this: 

“The field work will entail collecting ~500g-1kg of sediment from 1 or 2 stream(s) draining glaciers—the Storelvi River (primarily), and possibly the Supphelleelvi River as well. (…) These collections will be conducted at ~500 m intervals over a total distance of ~10 km, and shorter distances on tributary systems that contribute to the main systems. The sediment will be collected using a hand scoop and placed in plastic bags. In addition to the sediment collections, we will collect water samples at ~1.5 km intervals along the same transects. The water will be collected by submerging a plastic water bottle (500 ml - 4l volume, depending on conditions of suspended sediment load) in the stream. Finally, if possible, we would like to explore the possibility of installing dust traps in proximal, medial, and distal locations along the targeted streams. If this is allowed, we would install two traps (of slightly varying design— using metal and plastic mesh) in each location. These consist of a cake pan affixed atop a fence post. We would plan to install these in inconspicuous locations. (…) The most critical collections are the sediment and water collections; the dust collections are desired, but if trap installation is not allowed, we would still like to conduct the other collections. (…)”
The research group will work in field in Jostedalsbreen between 31st of August and 6th of September. The dust traps will need to be collected later by staff/students from the University College in Sogndal. 

There is no need of motorized transportation for the necessary field work.  

National Park regulations:

Scientific research in Jostedalsbreen National Park is permitted. Collecting sediment and water samples at such a small scale is not in conflict with park rules. What needs a permission, is the installation of the dust traps. They will be non-permanent, but will be in the park for possibly several weeks, and therefore need a consideration. A permission will have to be granted according to section 48 in the Nature Diversity Act, which replace the national park statues, pt. VI.
Consideration

According to the Nature Diversity Act, section 48, an exception from the National Park

Rules can be made if the activity is not ambivalent to the purpose of the National Park,

and as long as it will not substantially influence the nature. The purpose of

Jostedalsbreen National Park is, among others, to protect a large area in its original

condition, without any major human interference. Also the National Park shall be a

place for simple outdoor life.

In the management plan for Jostedalsbreen National Park scientific research is

regarded as valuable in order to increase knowledge of nature, with a precaution that

the activity does not alter the ecology. In this case I evaluate the impact on nature as

small, and the advantages of the research as exceeding the disadvantage for nature,
since the impact will be small and of temporary character. 
There are quite a lot of people walking both Austerdalen and Langedalen for recreational purpose. Snauedalen and Supphelledalen are less visited. They are all valleys surrounded by steep mountains and glaciers, and have both biological and geological characteristics which are vulnerable to human activity. There can be found grazing sheep in the whole of Veitastrond, in Supphelledalen there can also be found cattle in the lower areas. 

Langedalen has an area north-east of the river of avalanche influenced meadow characterized as “very important” (“svært viktig” rasmarkeng). Austerdalen has an area on both sides of the river of glacial river prairie characterized as “important” (“viktig” breelvslette/sandur) according to Naturbase. The knowledge base is considered to be good (Nature Diversity Act, section 8).

The activity derived from the research will not lead to an increase in the cumulative environmental effects, and the pressure on the ecosystem in this area is not

considered to be too great (see Nature Diversity Act, section 10). The Nature Diversity Act, sections 9 and 11, are not considered as relevant in this case. 
I have however recommended a term for the dust traps, that they should be installed in the National Park without any permanent holes on the geological surface. They will be deinstalled after use and leave no traces in the ground, which seems to be the best environmentally sound techniques and methods (see Nature Diversity Act, section 12). 

There is a prerequisite that the activity derived from this application does not cause any

substantial harm on the environment. This is stated in the communication between Dr. Lynn Soreghan and the secretariat, and it is also a prerequisite for a permission. All tough the special dust traps could occur as items that one might not expect to find in a protected area, I assume there is a high tolerance for studies on a topic that is related to the purpose of the National Park. I therefore consider the research activity as not being ambivalent to the purpose of the National Park, and that it will not substantially influence the nature or biodiversity.

Jostedalsbreen nasjonalpark - løyve til motorisert ferdsle, filming til dokumentarserie om Norge

Innstilling frå forvaltaren

NRK v/ Irene Langeland får løyve til motorisert ferdsle med helikopter i Jostedalsbreen nasjonalpark med heimel i naturmangfaldlova § 48. Filminga skal nyttast i ein dokumentarserie om natur og geologi i Norge, og det er primært områda Kjenndalsbreen og Skåla som skal filmast. Briksdalsbreen kan filmast frå utanfor lågsflygingssona 300 moh. 

Løyve vert gitt på vilkår av at:

1) Helikoptertransporten skal gjennomførast i løpet av ein (1) dag i veke 32 - 2014, unnateke laurdag og sundag. Dersom dårleg vêr forhindrar flyging, kan eit seinare tidspunkt vurderast etter dialog med forvaltninga. 
2) Det skal kome fram i dokumentaren at dei filma områda ligg i Jostedalsbreen

nasjonalpark.

3) Helikopter eller anna motorisert ferdsle skal ikkje synast eller omtalast særskild i dokumentaren. 

4) Under helikoptertransporten skal det takast omsyn til dyreliv og folk på tur i

området slik at ein så langt som mogleg unngår å uroe desse.
5) Helikoptertransporten skal avgrense seg til det som er strengt naudsynt.

6) Statens naturoppsyn Jostedalsbreen ved Anne Rudsengen (tlf. 959 63 888)

skal varslast på førehand om kva for dagar de skal gjennomføre

helikoptertransporten.

Jostedalsbreen nasjonalparkstyre skal ha skriftleg tilbakemelding innan

1.10.14 om gjennomført helikoptertransport. 
Saksopplysningar

Dokument i saka:
· Søknad frå NRK Hordaland v/ Irene Langeland

· Naturmangfoldlova

· Forskrift for Jostedalsbreen nasjonalpark

· Forvaltningsplan for Jostedalsbreen nasjonalpark

Søknaden:

NRK skal lage ein dokumentarserie som skal fokusere på natur og geologi i Norge. Serien skal visast på NRK1 våren 2016. Dei skriv i søknaden at målet med serien er å gje sjåarane ei auka forståing av verneverdige område og at dei må takast vare på for framtida. 

Søknaden er underskrive Irene Langeland frå NRK Hordaland, og mykje av planlegginga er det journalist Rebecca Strand som har gjort. Sekretariatet har snakka med begge to pr telefon. Mykje av opptaka er planlagt utført med helikopter og drone, men det er kun omsøkt helikopterflyging i Jostedalsbreen nasjonalpark. 
NRK har tidlegare utført filming til same serien m.a. over Folgefonna. Filminga er planlagt i veke 32, og dei ønskjer både å filme i Breheimen og Jostedalsbreen nasjonalparkar. Pr telefon fortalte søkjar at dei planlegg å fly nordvest frå Juvasshytta og mot Stryn. Dei ønskjer å filme Sognefjellsvegen, Briksdalsbreen, Kjenndalsbreen og Skålatårnet. Totalt ønskjer dei å filme alt på ein dag, og dei rekna å nytte om lag 4-5 timer i helikopter. Kameraet som dei filmar med, Cineflex, er festa under helikopteret og har stor rekkevidde på zoomen. Dei meiner då at det stort sett ikkje er naudsynt å fly under 300 meter, men ønskjer å kunne ha høvet dersom det er særskilte element i landskapet dei ønskjer å fokusere på. 
Lovgrunnlag:

Motorferdsle, inkludert landing med luftfartøy og lågtflyging mindre enn 300 m over

bakken, er forbode i Jostedalsbreen nasjonalpark (verneforskrifta pkt. IV, 4.1). Det er

ikkje heimel i verneforskrifta til å gi løyve til motorferdsel til det omsøkte føremålet. Søknaden  må difor vurderast etter § 48 i naturmangfaldlova (nml.) som erstattar den generelle dispensasjonsheimelen i verneforskrifta pkt. VI. I nml. § 48 står det at

«forvaltningsmyndigheten kan gjøre unntak frå et vernevedtak dersom det ikke strider

mot vernevedtakets formål og ikke kan påvirke verneverdiene nevneverdig, eller

dersom sikkerhetshensyn eller hensynet til vesentlige samfunnsinteresser gjør det

nødvendig».

Verneforskrifta pkt. IV, 4.3, 5. avsnitt skal leggjast til grunn for løyve etter verneforskrifta

pkt. IV, 4.3, men det er òg naturleg at avsnittet er retningsgjevande for eventuelle løyve

etter nml. § 48: «Før eventuelt løyve vert gjeve skal trongen for transport vurderast mot

moglege skadar og ulemper og i høve til eit mål om å redusere motorferdsla til eit

minimum. Andre transportmetodar og kombinasjonar av fleire transportoppdrag skal òg

vurderast.»
Vurdering

Naturen sine eigne lydar, «stillheit» og fråver av motordur og motoriserte køyretøy er

ein viktig kvalitet ved urørd natur. Det er difor eit mål å halde motorisert ferdsel i

Jostedalsbreen nasjonalpark på eit minimum. 

I forvaltningsplanen for Jostedalsbreen nasjonalpark står fylgjande om motorisert ferdsel til den typen føremål det er søkt om her:

«Transportbehov for mediaoppdrag skal handsamast etter den spesielle

unntaksparagrafen i verneforskrifta (pkt. VI) og vil bli vurdert konkret. I utgangspunktet

vil berre ikkje-kommersielle tiltak som utgjer særlege tilfelle og med innhald i tråd med

føremålet med vern, som t.d. opplysningsfilmar om verneområdet få løyve.

Reklamefilmar, spelefilmar o.l. bør leggjast andre stader utanfor nasjonalparken.»

For at ein skal kunne gi ein dispensasjon etter nml. § 48 må tiltaket ikkje stride mot

verneføremålet og ikkje påverke verneverdiane nemneverdig. Dersom desse to vilkåra

er oppfylte er det opp til forvaltningsmyndigheita sitt skjønn, innanfor rammene av

alminneleg forvaltningsrettslege reglar og retningslinjer og instruksar frå overordna

myndigheit, å vurdere om det skal gis dispensasjon. Forvaltningsmyndigheita bør

særleg vurdere konsekvensane av ein dispensasjon, til dømes om det kan kome

liknande søknader på same grunnlag. Dispensasjon etter nml. § 48 kan ikkje brukast til

å utvide den ramma som er trekt opp i vernevedtaket.

Føremålet med vernet av Jostedalsbreen nasjonalpark er (jf. verneforskrifta pkt. III):

- å verne eit stort, variert og verdfullt breområde med tilhøyrande område frå

lågland til høgfjell, med plante- og dyreliv og geologiske førekomstar i naturleg

eller i det vesentlege naturleg tilstand.

- å gje høve til naturoppleving gjennom utøving av tradisjonelt friluftsliv som er lite

avhengig av teknisk tilrettelegging.

- å verne om kulturminne og kulturlandskap.

Som det går fram av forvaltningsplanen er det berre aktuelt å gi løyve til motorisert ferdsel til tiltak som har innhald i tråd med føremålet med vernet. Etter forvaltaren si oppfatning verkar det som om føremålet med serien kjem inn under kategorien opplysningsfilm der den natur og geologi er sentrale tema. Det er avgjerande at filmen formidlar naturverdiane i Jostedalsbreen nasjonalpark, og at det kjem fram at området er del av ein nasjonalpark, og dette bør vere eit vilkår for eit eventuelt løyve. Filmen kan på den måten få ein nytteverdi.

Helikoptertransport kan vere skadeleg i form av støy og forstyrring. Dette kan vere

skadeleg for naturmangfaldet (dyreliv) og vere forstyrrande på folk i området, og difor

vere i konflikt med verneføremålet, som blant anna er å gje høve til naturoppleving

gjennom utøving av tradisjonelt friluftsliv. Forvaltaren kjenner ikkje til at det er registrert

spesielt sårbart biologisk mangfald i området som kan bli skadelidande av

helikoptertransporten. 

Erfaring frå 20 år med forvaltning har gitt forvaltningsstyresmakta god oversikt over naturmangfaldet i området, og eg vurderer kunnskapsgrunnlaget til å vere tilstrekkeleg til å vurdere søknaden (jf. nml. § 8). Det er ganske omfattande bruk av motorisert ferdsel til Skålatårnet. Samtidig er det stor ferdsel av turgåarar. Det er veldig mange turistar inn mot Briksdalsbreen. Sekretariatet diskuterte dette med NRK, og dei sa at dei kunne heller fokusere meir på Kjenndalsbreen, og heller filme Briksdalsbreen frå ein lengre avstand for ikkje å uroe folk for mykje. 

Ein kan diskutere om samla påverknad på området rundt Skåla kan vere i meste laget (jf. nml. § 10), og om bruken av motorisert ferdsel i området kan påverke verneverdiane nemneverdig. Pr i dag har vi ikkje informasjon som tyder på at samla belastning på økosystemet er for stor, men vi bør vere på vakt for ei utvikling mot stadig meir aktivitet i dette området. 

Sidan det er til dels mykje motorisert ferdsel i området rundt Skåla bør det stillast vilkår som sikrar at helikopterflyginga ikkje fører til unødvendig uroing av friluftslivet, som til dømes at løyvet ikkje gjeld for laurdagar og sundagar, då det erfaringsmessig er flest turgåarar i området desse dagane. Det bør heller ikkje flygast under lågtflygingsgrensa i Briksdalsbreen, då dette er i den travlaste sesongen for turistverksemdene der. 

Helikoptertransport er i utgangspunktet ikkje venta å føre til direkte skade på naturmangfaldet, men ved eventuelle utslepp og liknande vil tiltakshavar måtte dekke kostnadane ved å hindre eller avgrense skadar på naturmangfaldet (jf. nml. § 11). Bruk av helikopter til filminga er sett på som den mest hensiktsmessige i forhold til andre typar motorisert ferdsel (jf. nml. § 12).

Jostedalsbreen nasjonalparkstyre - oppgradering av ferdselsvegane til Oldeskaret og Lundeskaret

Innstilling frå forvaltaren

Med heimel i naturmangfoldlova si § 48 gjev Jostedalsbreen nasjonalparkstyre løyve til å restaurere og oppgradere stien mellom Melkevoll og Oldeskaret i Stryn kommune, og mellom Lunde og Lundeskaret i Jølster kommune. Løyvet omfattar:

· Flytting av stein og steinlegging på utvalte stader langs stien

· Rydding av kratt og enkelte små tre utvalte stader for å kunne lettare arbeide på og syne fram stien

· Helikopterløft til stien til Lundeskaret med wire og anna tungt utstyr, og ev flytte på noko av steinen langs stien. 
· Boring av boltar for festing av wire og trinn på få, og strengt naudsynte stader, av tryggleiksomsyn og av omsyn til vassveiene i disse områda. 
Vedtaket er gjort med heimel i naturmangfoldlova si § 48, og kan klagast inn til Klima- og miljødepartementet. 
Saksopplysningar

Dei gamle ferdselsårane til Oldeskaret i Stryn kommune og til Lundeskaret i Jølster kommune har vore to av i alt fem prioriterte gamle ferdselsårer i Jostedalsbreen nasjonalpark som nasjonalparkstyret har ønskja å restaurere. Målet er å ta vare på gamle årer i landskapet som vitnar om korleis ferdsla gikk føre seg i gamle dagar, samt å kunne tilby trygge ruter mellom historiske punkt i nasjonalparken. Disse to gamle rutene er dei siste i planen til styret som vert oppgradert i denne omgang, og styret fekk midlar over bestillingsdialogen frå Miljødirektoratet for å gjere oppgraderingsarbeidet. 

Disse to rutene er stadvis særs bratte, og har frå gammel tid både kjetting, metalltrinn og anna tilsvarande tilrettelegging for å kunne få folk opp i høgda på trygt vis. Når disse to no treng oppgradering, må denne typen infrastruktur vurderast nøye, både med tanke på om dei kan kallast kulturminner, men og om dei er trygge framleis i dag. Vi må også vurdere om det er trong for ytterlegare supplering av slike hjelpemiddel. Sjølv om dette er eit tiltak som forvaltningsmyndet har ansvar for og har satt i gang på eige initiativ, vurderer vi det som riktig å vurdere tiltaket i lys av lov og forskrift. Slik vil styret sitt vedtak kunne bli klaga inn av eventuelle interessentar som er ueinige i tiltaket. 

Statens naturoppsyn og nasjonalparksekretariatet har planlagt arbeidet i detalj med prosjektleiar Utmarksressurs AS, som vann det utlyste anbodet våren 2014. Utmarksressurs AS har også skrive den detaljerte planen for restaureringsarbeidet, og skal utføre oppgraderinga sommaren 2014 i lag med eit sherpalag frå Nepal. Stiane vert stengt for ålmenta (skilt vert sett opp) i perioden arbeidet går føre seg, då det er fare for at stein kjem på avveg. 
Vurdering

Dei gamle ferdselsvegane til Oldeskaret i Stryn kommune og Lundeskaret i Jølster kommune vert oppgradert og tilrettelagt for auka ferdsle med fysisk opparbeiding i felt, etter prioritering frå nasjonalparkstyret. Arbeidet vert truleg ferdig sommaren 2014. Rutene vil gje turgåarar ein tryggare og betre tilrettelagt tur langs dei gamle ferdselsårane. Jostedalsbreen nasjonalparkstyre gjev løyve til muring av avgrensa tal trinn i stein, og til festing av wire, trinn og boltar der det er absolutt naudsynt av omsyn til vassvegane i områda og av omsyn til tryggleiken. 

Verneforskrifta

I verneforskrifta for Jostedalsbreen nasjonalpark er landskapet verna mot alle inngrep, m.a. graving, boring og å bryte laus stein. Det er likevel lov å vedlikehalde eksisterande stiar og løyper. Forvaltningsstyresmakta kan gje løyve til merking og rydding av nye stiar og løyper. 

Sekretariatet vurderer at dei tiltaka som nasjonalparkstyret skal sette i gong ikkje vil kunne definerast som vedlikehald av løypene. Rutene krev fysiske inngrep i terrenget, og og saka må difor handsamast etter naturmangfoldlova si § 48. 

Jamfør nml si § 48 kan forvaltningsmyndet kan gjere unntak frå eit vernevedtak dersom det ikkje strir mot vernevedtaket sitt føremål og ikkje kan påverke verneverdiane nemneverdig (…) Sekretariatet vurderer disse tiltaka til å ikkje stri mot verneføremålet eller å påverke verneverdiane. Disse rutene er historiske og er viktige for verneføremålet om å gje høve til naturoppleving gjennom utøving av tradisjonelt friluftsliv. Rutene er også gamle kulturminne som vitnar om tidlegare tider sin ferdsle. Inngrepa er minimale samanlikna med nytta som tiltaka vil medføre. Arbeidet er heile tida under kyndig leiing av erfarne stiarbeidarar og SNO. Sekretariatet var på synfaring på stien i Oldeskaret seinast den 20. juni 2014. 

Prinsippa i naturmangfoldloven §§ 8-12 skal ligge til grunn som retningsliner ved utøving av offentlig mynde. Når det gjeld krav til kunnskap om naturmangfaldet i naturmangfoldloven § 8, har forvaltninga god oversikt over dagens bruk av områda. Det er ikkje noko i naturbase som tyder på at det biologiske mangfoldet vil kunne ta skade av tiltaka. Det er ikkje mange som går disse rutene i dag. Auka bruk vil kunne oppretthalde disse gamle historiske rutene som vitnar om kommunikasjon mellom bygdene i ulike dalføre. 

Prinsippet i § 10 om økosystemtilnærming og samla belastning er viktig for det totale trykket stiane vil medføre i disse to områda. Forvaltninga kan ikkje sjå at auka tilrettelegging av stien vil føre til negative konsekvensar for enkeltarter eller økosystem. Det vil ha positive konsekvensar for friluftslivet i nasjonalparken, og både turlag og naturbaserte aktivitetsverksemder kan nytte dei og fortelje om historiske ruter i verneområdet. Rutene har allereie en god del wire og trinn, og ytterlegare tilrettelegging vil ikkje føre til negative konsekvensar langs disse to rutene. Lundeskaret er omtalt som den brattast tilrettelagte stien i landet. 

Ut i frå saka si karakter vurderer sekretariatet at kunnskapsgrunnlaget er godt i denne saka, slik at føre-var-prinsippet i nml § 9 får mindre vekt. Likevel bør det analyserast nøye kvar einaste bolt som blir sett ned på dei to stiane, slik at ikkje unødvendig og irreversibel skade vert gjort, noko som også rører ved nml si § 12 om miljøforsvarlege teknikkar og driftsmetodar. Til Lundeskaret må det flygast opp wire som er for tung til å bere på ryggen, og helikopter vurderer vi som den beste metoden for å få dette frakta opp med (nml § 12). Naturmangfoldlova si § 11 vurderer vi som ikkje relevant for saka. 
Hadde det ikkje vore gamle ferdsleårer eller viktige historiske ruter hadde nok truleg ikkje nasjonalparkstyret prioritert disse to rutene for det ålmenne friluftslivet. Dei er krevjande å gå, og ein må være i god fysisk form og ha riktig turutstyr med seg for å gå opp til dei to skara. Men dei er viktige årer i nasjonalparken, og dagens krav til tilrettelegging er annleis enn det var på slutten av 1800-talet. Føre-var-prinsippet bør nyttast kvar gong vi vurderer ei ny steintrapp eller kjetting, men nasjonalparkstyret ønskjer samstundes at folk skal kunne oppdage på nytt disse flotte rutene og få nytte nasjonalparken til nye opplevingar. 
	Jostedalsbreen nasjonalparkstyre 

Jostedalsbreen nasjonalpark - løyve til bruk av helikopter til vandrefilm om Skåla

Innstilling frå forvaltaren

Løyve til frakt av filmutstyr for filming av vandrefilm med fokus på friluftsliv og naturområder, med heimel i naturmangfaldlova § 48, vert gitt til Reisemål Stryn og Nordfjord v/ Ann-Helen Blakset, på vilkår som går fram under for: 
· Løyve på inntil to landingar til saman, fordelt mellom Skålatårnet og langs stien til Skålatårnet. 

· Løyve til avgrensa lågtflyging under 300 meter over bakken. 

· Helikoptertransporten skal gjennomførast på inntil to dagar, unnateke laurdagar og sundagar, i perioden 21.07.2014 - 11.08.2014 

· Helikoptertransporten skal avgrense seg til det som er strengt naudsynt for filminga, og helikopteret skal ikkje synast på den ferdige filmen. 

· Det skal kome fram av vandrefilmen om Skåla at området ligg i Jostedalsbreen nasjonalpark, og kva føremålet med nasjonalparken er (jf. verneforskrifta pkt. III). 

· Under helikoptertransporten skal det takast omsyn til dyreliv og folk på tur i området slik at ein så langt som mogleg unngår å uroe desse. 

· Statens naturoppsyn Jostedalsbreen ved Anne Rudsengen (tlf.: 959 63 888) skal varslast på førehand om kva for dagar de skal gjennomføre helikoptertransporten. 

· Jostedalsbreen nasjonalparkstyre skal ha skriftleg tilbakemelding innan 1.11.2014 om gjennomført helikoptertransport. 

Saksopplysningar

Den 26. juni 2014 søkjer Reisemål Stryn og Nordfjord om fornya helikopterløyve til å gjennomføre vandrefilmen på Skåla som dei hadde planlagt for to år sidan. Jostedalsbreen nasjonalparkstyre gav løyve til helikopterbruk i samband med vandrefilmen i 2012. Den gong gjaldt løyvet for to veker med inntil seks landingar totalt. 

Grunna dårleg vêr vart heilt innspelinga avlyst, og løyvet vart ikkje nytta. Det er difor dei søkjer nasjonalparkstyret om løyve på nytt, denne gongen med ein breiare tidshorisont, men med færre landingar. 

Sekretariatet vurderer at mange av dei same føresetnadane ligg til grunn i 2014 som i 2012, og nytter difor i stor grad saksutgreiinga frå den gongen i handsaminga av søknaden. 
Søknaden 
Fjord Norge AS og Innovasjon Norge skal produsere kortfilmar som omhandlar dei beste vandredestinasjonane i Noreg. Skåla er vald ut som ein av fire slike destinasjonar i Fjord Norge-regionen. Søknaden frå Reisemål Stryn & Nordfjord AS gjeld bruk av helikopter til opptak av film frå lufta og til å flytte kamerateam i felt. I søknaden er det nemnt at dei vil lande ved Skålatårnet og langs stien til Skålatårnet, og elles flyging i området under opptak av filmen. Det er ikkje presisert om dei vil fly lågare enn 300 meter, men eg reknar med at det er aktuelt. Dei er avhengige av godt vêr, og kan difor ikkje spesifisere tidspunkt nærare. 

Lovgrunnlag 
Motorferdsle, inkludert landing med luftfartøy og lågtflyging mindre enn 300 m over bakken, er forbode i Jostedalsbreen nasjonalpark (verneforskrifta pkt. IV, 4.1). Det er ikkje heimel i verneforskrifta til å gi løyve til motorferdsel til dette føremålet. Søknaden må difor vurderast etter § 48 i naturmangfaldlova (nml.) som erstattar den generelle dispensasjonsheimelen i verneforskrifta pkt. VI. 
I nml. § 48 står det at «forvaltningsmyndigheten kan gjøre unntak frå et vernevedtak dersom det ikke strider mot vernevedtakets formål og ikke kan påvirke verneverdiene nevneverdig, eller dersom sikkerhetshensyn eller hensynet til vesentlige samfunnsinteresser gjør det nødvendig». 

Verneforskrifta pkt. IV, 4.3, 5. avsnitt skal leggjast til grunn for løyve etter verneforskrifta pkt. IV, 4.3, men det er òg naturleg at avsnittet er retningsgjevande for eventuelle løyve etter nml. § 48: «Før eventuelt løyve vert gjeve skal trongen for transport vurderast mot moglege skadar og ulemper og i høve til eit mål om å redusere motorferdsla til eit minimum. Andre transportmetodar og kombinasjonar av fleire transportoppdrag skal òg vurderast.» 
Vurdering 
Naturen sine eigne lydar, «stillheit» og fråvere av motordur og motoriserte køyretøy er ein viktig kvalitet ved urørd natur. Det er difor eit mål å halde motorisert ferdsel i Jostedalsbreen nasjonalpark på eit minimum. I forvaltningsplanen for Jostedalsbreen nasjonalpark står fylgjande om motorisert ferdsel til den typen føremål det er søkt om her: 

«Transportbehov for mediaoppdrag skal handsamast etter den spesielle unntaksparagrafen i verneforskrifta (pkt. VI) og vil bli vurdert konkret. I utgangspunktet vil berre ikkje-kommersielle tiltak som utgjer særlege tilfelle og med innhald i tråd med føremålet med vern, som t.d. opplysningsfilmar om verneområdet få løyve. Reklamefilmar, spelefilmar o.l. bør leggjast andre stader utanfor nasjonalparken.» 
For at ein skal kunne gi ein dispensasjon etter nml. § 48 må tiltaket ikkje stride mot verneføremålet og ikkje påverke verneverdiane nemneverdig. Dersom desse to vilkåra er oppfylte er det opp til forvaltningsmyndigheita si skjønn innanfor rammene av alminneleg forvaltningsrettslege reglar og retningslinjer og instruksar frå overordna myndigheit å vurdere om det skal gis dispensasjon. 
Forvaltningsmyndigheita bør særleg vurdere konsekvensane av ein dispensasjon, til dømes om det kan kome liknande søknader på same grunnlag. Dispensasjon etter nml. § 48 kan ikkje brukast til å utvide den ramma som er trekt opp i vernevedtaket. 

Føremålet med vernet av Jostedalsbreen nasjonalpark er (jf. verneforskrifta pkt. III): 

- å verne eit stort, variert og verdfullt breområde med tilhøyrande område frå lågland til høgfjell, med plante- og dyreliv og geologiske førekomstar i naturleg eller i det vesentlege naturleg tilstand. 
- å gje høve til naturoppleving gjennom utøving av tradisjonelt friluftsliv som er lite avhengig av teknisk tilrettelegging. 
- å verne om kulturminne og kulturlandskap. 
Føremålet med transporten er å lage ein film som skal promotere Noreg som reisemål i internasjonale marknadar, og som skal gi internasjonal eksponering av naturen og vandremoglegheitene i Stryn kommune. Som det går fram av forvaltningsplanen er det berre aktuelt å gi løyve til motorisert ferdsel til tiltak som har innhald i tråd med føremålet med vernet. Etter forvaltaren si oppfatning er det noko uklart om føremålet med filmen kjem inn under kategorien opplysningsfilm der den verna naturen er eit sentralt tema. Det er avgjerande at filmen formidlar naturverdiane i Jostedalsbreen nasjonalpark, og at det kjem fram at området er del av ein nasjonalpark, og dette bør vere eit vilkår for eit eventuelt løyve. Filmen kan på den måten få ein nytteverdi. 

Helikoptertransport kan vere skadeleg i form av støy og forstyrring. Dette kan vere skadeleg for naturmangfaldet (dyreliv) og vere forstyrrande på folk i området, og difor vere i konflikt med verneføremålet, som blant anna er å gje høve til naturoppleving gjennom utøving av tradisjonelt friluftsliv. Forvaltaren kjenner ikkje til at det er registrert spesielt sårbart biologisk mangfald i området som kan bli skadelidande av helikoptertransporten. Erfaring frå 20 år med forvaltning har gitt forvaltningsstyresmakta god oversikt over naturmangfaldet i området, og eg vurderer kunnskapsgrunnlaget til å vere tilstrekkeleg til å vurdere søknaden (jf. nml. § 8). 
Det er ganske omfattande bruk av motorisert ferdsel til Skålatårnet. Samtidig er det stor ferdsel av turgåarar. Ein kan diskutere om samla påverknad på området kan vere i meste laget (jf. nml. § 10), og om bruken av motorisert ferdsel i området kan påverke verneverdiane nemneverdig. Per i dag har vi ikkje informasjon som tyder på at samla belastning på økosystemet er for stor, men vi bør vere på vakt for ei utvikling mot stadig meir aktivitet i dette området. Sidan det er til dels mykje motorisert ferdsel i området bør det stillast vilkår som sikrar at helikopterflyginga ikkje fører til unødvendig uroing av friluftslivet, som til dømes at løyvet ikkje gjeld for laurdagar og sundagar, då det erfaringsmessig er flest turgåarar i området desse dagane. Helikoptertransport er i utgangspunktet ikkje venta å føre til direkte skade på naturmangfaldet, men ved eventuelle utslepp og liknande vil tiltakshavar måtte dekke kostnadane ved å hindre eller avgrense skadar på naturmangfaldet (jf. nml. § 11). Bruk av helikopter til transporten er sett på som den mest hensiktsmessige i forhold til andre typar motorisert ferdsel (jf. nml. § 12).
